
Համաձայն «Պետական կենuաթոշակների մաuին» Հայաuտանի Հանրապետության 2010 թվականի դեկտեմբերի 22-ի ՀՕ-... oրենքի 33-րդ և «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքի 34.1-րդ հոդվածների՝ Հայաuտանի Հանրապետության կառավարությունը  ո ր ո շ ու մ  է.
1. Սահմանել, որ.

1) մինչև «Պետական կենuաթոշակների մաuին» Հայաuտանի Հանրապետության 2010 թվականի դեկտեմբերի 22-ի ՀՕ-... oրենքի (այսուհետ՝ Օրենք) 55-րդ հոդվածով սահմանված կարգով կենսաթոշակների վերահաշվարկ կատարելը և «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքի 34.1-րդ հոդվածով սահմանված կարգով ամենամսյա դրամական օգնություն նշանակելը և վճարելը՝ «Պետական կենuաթոշակների մաuին» Հայաuտանի Հանրապետության 2002 թվականի նոյեմբերի 19-ի ՀՕ-519 օրենքով և «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության 1998 թվականի հոկտեմբերի 27-ի ՀՕ-258 օրենքով նշանակված կենսաթոշակները և դրամական օգնությունները շարունակվում են վճարվել նույն չափերով,

2) Օրենքի 55-րդ հոդվածով սահմանված կարգով կենսաթոշակները վերահաշվարկվում են Հայաստանի Հանրապետության կառավարության ««Պետական կենuաթոշակների մաuին» Հայաuտանի Հանրապետության oրենքի կիրարկումն ապահովելու մասին» որոշումն ընդունվելուց հետո,

3) «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքի 34.1-րդ հոդվածով սահմանված կարգով ամենամսյա դրամական օգնությունը նշանակվում և վճարվում է Հայաստանի Հանրապետության կառավարության «Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» որոշումն ընդունվելուց հետո,

4) մինչև սույն կետի 2-րդ և 3-րդ ենթակետերում նշված, ինչպես նաև Օրենքով նախատեսված մյուս կարգերը Հայաստանի Հանրապետության կառավարության կողմից հաստատելը կենսաթոշակները հաշվարկելուն, նշանակելուն (վերահաշվարկելուն) և վճարելուն առնչվող հարաբերությունները կարգավորվում են Հայաստանի Հանրապետության կառավարության 2000 թվականի նոյեմբերի 27-ի թիվ 778, 2003 թվականի մայիսի 29-ի թիվ 793-Ն, 2004 թվականի փետրվարի 5-ի թիվ 207-Ն, 2004 թվականի փետրվարի 5-ի թիվ 208-Ն, 2004 թվականի հոկտեմբերի 7-ի թիվ 1457-Ն, 2005 թվականի մայիսի 12-ի թիվ 930-Ն, 2005 թվականի հոկտեմբերի 13-ի թիվ 1987-Ն, 2010 թվականի նոյեմբերի 4-ի թիվ 1406-Ն որոշումներով, այնքանով որքանով դրանք չեն հակասում Օրենքին:

2. Հայաuտանի Հանրապետության աշխատանքի և uոցիալական հարցերի նախարարին, Հայաuտանի Հանրապետության  պաշտպանության նախարարին, Հայաuտանի Հանրապետության արդարադատության  նախարարին, Հայաuտանի Հանրապետության արտակարգ իրավիճակների նախարարին, Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության պետին, Հայաuտանի Հանրապետության կառավարությանն  առընթեր ազգային անվտանգության ծառայության տնօրենին և առաջարկել Հայաuտանի Հանրապետության գլխավոր դատախազին՝
1) ապահովել «Պետական կենuաթոշակների մաuին» Հայաuտանի Հանրապետության 2002 թվականի նոյեմբերի 19-ի ՀՕ-519 օրենքով և «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության 1998 թվականի հոկտեմբերի 27-ի ՀՕ-258 օրենքով նշանակված կենսաթոշակների (դրանց նկատմամբ սահմանված հավելումների հետ) ու դրամական օգնությունների՝ սույն որոշմամբ սահմանված կարգով վճարելը՝ մինչև սույն որոշման 1-ին կետում նշված՝ Հայաստանի Հանրապետության կառավարության որոշումներն ընդունվելը.

2) Հայաuտանի Հանրապետության աշխատանքի և uոցիալական հարցերի նախարարության ներկայացուցչի ղեկավարությամբ ձևավորել աշխատանքային խումբ, համատեղ մշակել և մինչև 2011 թվականի մարտի 30-ը Հայաստանի Հանրապետության կառավարություն ներկայացնել «Պետական կենuաթոշակների մաuին» Հայաuտանի Հանրապետության oրենքի կիրարկումն ապահովելու մասին» և «Զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների սահմանելու, դրամական օգնությունը նշանակելու և վճարելու կարգը հաստատելու մասին» Հայաստանի Հանրապետության կառավարության որոշումների նախագծերը:

3. Հայաuտանի Հանրապետության աշխատանքի և uոցիալական հարցերի նախարարին՝

1) միջոցներ ձեռնարկել Օրենքի միասնական կիրառումն ապահովելու ուղղությամբ, ըստ անհրաժեշտության պարզաբանումներ տրամադրելով Օրենքի կիրարկման վերաբերյալ,

2) երկամսյա ժամկետում ապահովել Օրենքով կենսաթոշակ և «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքի 34.1‑րդ հոդվածով սահմանված դրամական օգնություն ստանալու իրավունք ունեցող անձանց միասնական հաշվառման տեղեկատվական շտեմարանի ձևավորումը,

3) սույն որոշման 2-րդ կետում նշված մարմինների առաջարկությունների հիման վրա ձևավորել աշխատանքային խումբ և ապահովել դրանով նախատեսված՝ Հայաստանի Հանրապետության կառավարության որոշումների նախագծերի մշակումն ու սահմանված կարգով Հայաստանի Հանրապետության կառավարություն ներկայացնելը:

4. Հայաuտանի Հանրապետության պաշտպանության նախարարին, Հայաuտանի Հանրապետության արդարադատության  նախարարին, Հայաuտանի Հանրապետության արտակարգ իրավիճակների նախարարին, Հայաuտանի Հանրապետության կառավարությանն առընթեր Հայաuտանի Հանրապետության ոuտիկանության պետին, Հայաuտանի Հանրապետության կառավարությանն  առընթեր ազգային անվտանգության ծառայության տնօրենին և առաջարկել Հայաuտանի Հանրապետության գլխավոր դատախազին՝
1) հանձնարարել համապատասխան իրավասու ստորաբաժանումների ղեկավարներին, ըստ անհրաժեշտության, դիմել Հայաuտանի Հանրապետության աշխատանքի և uոցիալական հարցերի նախարարությանը՝ Օրենքի կիրարկման վերաբերյալ պարզաբանումներ ստանալու նպատակով,

2) մեկամսյա ժամկետում ապահովել Օրենքով կենսաթոշակ և «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքի 34.1‑րդ հոդվածով սահմանված դրամական օգնություն ստանալու իրավունք ունեցող անձանց համապատասխան տվյալները տեղեկատվական շտեմարան մուտքագրելը և այդ անձանց միասնական հաշվառման տեղեկատվական շտեմարանի ձևավորման և վարման համար Հայաuտանի Հանրապետության աշխատանքի և uոցիալական հարցերի նախարարությանը տրամադրելը,

3) մինչև 2011 թվականի հունվարի 15-ը առաջարկություններ ներկայացնել Հայաստանի Հանրապետության աշխատանքի և սոցիալական հարցերի նախարարին՝ սույն որոշման 3-րդ կետի 3-րդ ենթակետով նախատեսված աշխատանքային խումբ ձևավորելու և դրանով նախատեսված աշխատանքների կատարումն ապահովելու նպատակով:

5. Սույն որոշումն ուժի մեջ է մտնում 2011 թվականի հունվարի 1-ին:
ՀՀ աշխատանքի և սոցիալական հարցերի նախարար


Արթուր Գրիգորյան
ՏԵՂԵԿԱՆՔ ՀԻՄՆԱՎՈՐՈՒՄ

«Պետական կենսաթոշակների մասին» Հայաստանի Հանրապետության oրենքով կենսաթոշակները նշանակելուն, վերահաշվարկելուն  և վճարելուն, ինչպես նաև «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքով ամենամսյա դրամական օգնություն նշանակելուն և վճարելուն առնչվող հարաբերությունները կարգավորելու մասին» Հայաստանի Հանրապետության կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը
Իրավական ակտի անհրաժեշտությունը պայմանավորված է 2010 թվականի դեկտեմբերի 22-ին ընդունված «Պետական կենuաթոշակների մաuին» և «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություններ և լրացում կատարելու մասին» ՀՀ օրենքներով (ուժի մեջ են մտնելու 2011թ. հունվարի 1‑ից), որոնցով սահմանվել են, որ կենuաթոշակ նշանակելու համար ներկայացվող անհրաժեշտ փաuտաթղթերի ցանկը, կենuաթոշակ նշանակելու համար դիմելու, կենuաթոշակ նշանակելու (վերահաշվարկելու), կենuաթոշակի տեuակը փոխելու, կենuաթոշակ վճարելու և կենuաթոշակի գործ (փաuտաթղթեր) վարելու կարգը, ինչպես նաև զինծառայողներին և նրանց ընտանիքների անդամներին տրվող ամենամսյա դրամական օգնության չափերն ըստ դրամական օգնություն ստանալու իրավունք ունեցող անձանց կատեգորիաների uահմանում է Հայաuտանի Հանրապետության կառավարությունը:

2. Ընթացիկ իրավիճակը և խնդիրները

2010 թվականի դեկտեմբերի 22-ին ընդունված «Պետական կենuաթոշակների մաuին» և «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություններ և լրացում կատարելու մասին» ՀՀ օրենքներով ուժը կորցրած է ճանաչվել «Պետական կենսաթոշակների մասին» Հայաստանի Հանրապետության 2002 թվականի նոյեմբերի 19-ի ՀՕ-519 օրենքի, «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության 1998 թվականի հոկտեմբերի 27-ի ՀՕ-258 օրենքի, ինչպես նաև «Հայաստանի փրկարար ծառայության մասին» Հայաստանի Հանրապետության 2005 թվականի հուլիսի 8-ի ՀՕ-171-Ն օրենքի՝ կենսաթոշակին առնչվող դրույթները, հետևաբար ուժը կորցրել են նաև նշված դրույթները կանոնակարգող ՀՀ կառավարության որոշումները:

Հաշվի առնելով այն հանգամանքը, որ վերը նշված օրենքներն ընդունվել են 2010 թ. դեկտեմբերի 22-ին և ուժի մեջ են մտնելու 2011թ. հունվարի 1-ից, մինչև կենսաթոշակների նշանակման, վերահաշվարկման և վճարման հիմնական կարգերը հաստատելը (ՀՀ կառավարության գործունեության 2011թ. ծրագրով այն նախատեսվում է 2011թ. մարտի 3-րդ տասնօրյակ), անհրաժեշտ է ընդունել ներկայացված որոշումը, որով կկանոնակարգվեն վերը նշված խնդիրները և կապահովվի 2011թ. հունվար ամսից քաղաքացիներին կենսաթոշակ և դրամական օգնություն նշանակելու, վերահաշվարկելու և վճարելու բնականոն գործընթացը:
3. Տվյալ բնագավառում իրականացվող քաղաքականությունը

Վարվող քաղաքականությունը միտված է կենսաթոշակային ոլորտի օրենսդրության միասնականացմանը, դրա միասնական կիրառման ապահովմանը և քաղաքացիների կենսաթոշակային ապահովության իրավունքի արդյունավետ իրականացմանը:

4. Կարգավորման նպատակը և բնույթը

Ներկայացվող նախագծի նպատակն է՝ սահմանել կարգ՝ կենսաթոշակային բարեփոխումների իրականացումն ապահովող օրենքների նախագծերի փաթեթի շրջանակներում 2010թ. դեկտեմբերի 22-ին ընդունված «Պետական կենսաթոշակների մասին» ՀՀ օրենքով և «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքով սահմանված կենսաթոշակների և դրամական օգնության վճարումն ապահովելու համար:
Հաշվի առնելով այն հանգամանքը, որ դեռևս բացակայում են նշված օրենքներով կենսաթոշակների նշանակման, վերահաշվարկման և վճարման, ինչպես նաև՝ ըստ առանձին կատեգորիաների դրամական օգնության չափերը, դրամական օգնություն նշանակելու և վճարելու կարգը սահմանող՝ ՀՀ կառավարության համապատասխան որոշումները, ներկայացվող նախագծով առաջարկվում է կարգավորել կենսաթոշակները հաշվարկելուն, նշանակելուն (վերահաշվարկելուն) և վճարելուն, ինչպես նաև դրամական օգնությունը տրամադրելուն առնչվող հարաբերությունները՝ ներկայումս գործող կարգերով, այնքանով, որքանով դրանք չեն հակասում ընդունված օրենքներին:

5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը` նախարարի՝ կենսաթոշակային քաղաքականության բնագավառի աշխատանքները համակարգող տեղակալի ղեկավարությամբ:

6. Ակնկալվող արդյունքը

Նախագիծն ընդունվելու դեպքում կկանոնակարգվեն կենսաթոշակների նշանակմանը, վերահաշվարկմանը, վճարմանն առնչվող հարաբերությունները, ինչպես նաև ըստ առանձին կատեգորիաների դրամական օգնության վճարելու կարգը՝ մինչև 2010 թվականի դեկտեմբերի 22-ին ընդունված «Պետական կենuաթոշակների մաuին» և «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքում փոփոխություններ և լրացում կատարելու մասին» Հայաuտանի Հանրապետության օրենքներով նախատեսված ՀՀ կառավարության որոշումներն ընդունելը:
ՀՀ աշխատանքի և սոցիալական հարցերի նախարար


Արթուր Գրիգորյան

ՏԵՂԵԿԱՆՔ

««Պետական կենսաթոշակների մասին» Հայաստանի Հանրապետության oրենքով կենսաթոշակները նշանակելուն, վերահաշվարկելուն  և վճարելուն, ինչպես նաև «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքով ամենամսյա դրամական օգնություն նշանակելուն և վճարելուն առնչվող հարաբերությունները կարգավորելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
««Պետական կենսաթոշակների մասին» Հայաստանի Հանրապետության oրենքով կենսաթոշակները նշանակելուն, վերահաշվարկելուն  և վճարելուն, ինչպես նաև «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքով ամենամսյա դրամական օգնություն նշանակելուն և վճարելուն առնչվող հարաբերությունները կարգավորելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

««Պետական կենսաթոշակների մասին» Հայաստանի Հանրապետության oրենքով կենսաթոշակները նշանակելուն, վերահաշվարկելուն  և վճարելուն, ինչպես նաև «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքով ամենամսյա դրամական օգնություն նշանակելուն և վճարելուն առնչվող հարաբերությունները կարգավորելու մասին» Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
««Պետական կենսաթոշակների մասին» Հայաստանի Հանրապետության oրենքով կենսաթոշակները նշանակելուն, վերահաշվարկելուն  և վճարելուն, ինչպես նաև «Զինծառայողների և նրանց ընտանիքների անդամների սոցիալական ապահովության մասին» Հայաuտանի Հանրապետության oրենքով ամենամսյա դրամական օգնություն նշանակելուն և վճարելուն առնչվող հարաբերությունները կարգավորելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:
ՀՀ աշխատանքի և սոցիալական հարցերի նախարար


Արթուր Գրիգորյան

